
సూడే బసవన్న వచ్చాడు సూడే
వచ్చినోడు అర్జునుని బాణం లాంటోడే
కొండంత ఎత్తు ఉన్న అండదండ ఇతడే
మూడు కన్నుల దేవుడికైనా కన్నులిచ్చే భక్తుని లాంటోడే

(చరణం 1)

సూరీడంటి వాడొచ్చాడు సూడే
మహా వీరుడల్లే కాపాడేది వీడే
జారుతుంటే నీళ్లు కళ్ల వెంటే
అరచేతులెత్తి ధైర్యమిచ్చే వాడే

పక్కా చెయ్యేసడంటే లెక్క తేల్చేసినట్టే
డొక్క దొలయినట్టే హో...
డంకా మోగించినట్టే లంక తగలెట్టినట్టే
ఇంక మిగిలేది మట్టే హో...
అమృతాన్నే ఇచ్చే తల్లిరా
అమ్మకైనా అమ్మ గోవురా
చంటి పాపల రేపటి దీపం రా
దేవుళ్లకే అమ్మ ఆవురా

వీరా వీరా వీరా
శూరా శూరా శూరా
అంబా అంటూ అమ్మ నిన్నే పిలిచేరా
సైరా సైరా సైరా
ధీరా దూకి రారా
కట్లే తెంచి నువ్వు కాపే కాసెయ్యరా

సూడే బసవన్న వచ్చాడు సూడే
వచ్చినోడు అర్జునుని బాణం లాంటోడే

(చరణం 2)

సూరీడంటి వాడొచ్చాడు సూడే
చిమ్మ చీకటంతా చీల్చుకొచ్చినాడే
సూడే బసవన్న వచ్చాడు సూడే
పోతుగిత్త రంకెలేసేటోడే
గంగడోలు చుట్టూ గజ్జె దండ వీడే

సూడే బసవన్న వచ్చాడు సూడే
వచ్చే ఆ వేగం చూడు
చిచ్చే రగిలించేటోడే

విచ్చు కత్తంటి చూపు హో...
రెచ్చి రేగాడో నేడు చచ్చిపోతావు చూడు
వీరభద్రుడు వీడు హో...
నోరు లేని మూగ జీవిరా
ఏదీ కోరుకోని త్యాగమూర్తిరా
స్వర్గాన్నే విడిచి నేలకు చేరిన
కరుణ జూపే కామధేనురా

వీరా వీరా వీరా
శూరా శూరా శూరా
అంబా అంటూ అమ్మ నిన్నే పిలిచేరా
సైరా సైరా సైరా
రారా సాంబశివా
కట్లే తెంచి నువ్వు కాపే కాసెయ్యరా

సూడే బసవన్న వచ్చాడు సూడే
వచ్చినోడు అర్జునుని బాణం లాంటోడే

